
          

Na osnovu člana 14 i 15  Zakona o udruženjima i fondacijama (»Službene novine Federacije 
BiH«, broj: 45/02), te člana 24 Statuta Sportskog saveza Grada Mostara, Skupština »Sportskog 
saveza Grada Mostara»  na sjednici održanoj dana 18.07.2006.godine donosi (prečišćeni tekst) : 
 
 

S T A T U T 
SPORTSKOG SAVEZA GRADA MOSTARA 

 
 
 
 
I OPĆE ODREDBE 
 
 
Načela organizovanja 

 
Član 1. 

 
Ovim Statutom određuju se naziv, sjedište, područje na kojem Savez djeluje, djelatnosti Saveza, 
svrha i programski ciljevi, uslovi i način učlanjenja, prestanka, prava i dužnosti i odgovornosti 
članova, organi Saveza, način izbora i uslovi opoziva, trajanje mandata, način odlučivanja i 
odgovornosti, način sticanja korištenja i raspoređivanja sredstava, način upotrebe  pečata,  amblema 
i zastava te druga  pitanja  o  značaju za rad  »Sportskog saveza Grada Mostara» ( u daljem tekstu  
»Savez» ) .   
 

Član 2. 
 

»Sportski savez Grada Mostara» je Savez udruženja sportskih organizacija, udruženja i klubova koji 
su  registrovani  i djeluju na području Grada Mostara, kao i građana .  
Savez je Udruženje od posebnog značaja za Grad Mostar. 
Savez je krovna organizacija sporta od posebnog značaja za podsticanje,  promociju i brigu o sportu 
i tjelesnoj kulturi na području Grada Mostara.  
  

Član 3. 
 

Savez  je nepolitička, nevladina organizacija, koja će se zalagati protiv rasne, nacionalne, vjerske, 
političke i drugih oblika diskriminacije, te kršenja slobode i prava čovjeka i građanina.  
 
 

Naziv i sjedište 
 

Član 4. 
 

Naziv Saveza je: SPORTSKI SAVEZ GRADA MOSTARA. 
Skraćeni naziv je: SSGM. 
Sjedište Saveza je u Mostaru ul. Dr. Ante Starčevića br. 34.  



 

Svojstvo pravnog lica 
 

Član 5. 
 

Savez ima svojstvo pravnog lica koje je stekao danom upisa u Registar udruženja građana kod 
nadležnog državnog tijela . 
Savez je neprofitabilna i nevladina organizacija. 
Za svoje obaveze Savez odgovara svom svojom imovinom (potpuna odgovornost). 
Savez ima svoj žiro račun (za valutu BiH i devizni) 
 

Član 6. 
 

Savez je samostalan u svom radu i djelovanju. Savez djeluje na području Grada Mostara.  
 
 
Pečat, štembilj, amblem i zastava 
 

Član 7. 
Savez ima pečat, štembilj, amblem i zastavu. 
Pečat Saveza je okruglog oblika, prečnika 30 mm, sa  kružno upisanim tekstom,  »Sportski savez 
grada Mostara», a u sredini pečeta je ucrtan amblem Saveza.  
Štembilj je pravougaonog  oblika, dimenzije 60 x 25 mm, s upisanim nazivom i sjedištem Saveza i 
označenim prostorom za upisivanje broja podneska, datuma prijema i otpreme dopisa i potpisa 
osobe koja ima ovlaštenje za te poslove.  
Amblem Saveza je plave boje sa tri zlatna olimpijska kruga i grbom Grada Mostara ispod njih , te  
kružno ispisanim tekstom: »Sportski savez Grada Mostara».  
Zastava Saveza je plave boje i  bez obzira na veličinu u omjeru 1:2 po visini. U sredini zastave 
ucrtan je amblem Saveza.  
Upravni odbor donosi Pravilnik o upotrebi, čuvanju pečata, štambilja, amblema i zastave Saveza.  
 
  
Udruživanje 
 

Član 8. 
 
Savez se može udruživati u druge sportske saveze i sportska udruženja i međunarodne sportske 
asocijacije. 
Odluku o udruživanju donosi Skupština na prijedlog Upravnog odbora. 
Savez kao član širih asocijacija, domaćih i međunarodnih, prihvata osnovna načela i međunarodne 
postulate ugrađene u njihove statute i pravila. 
 

Jezik u službenoj upotrebi 
 

Član 9. 
 
Službeni jezici Saveza su : bosanski, hrvatski i srpski, a pismo latinica i ćirilica. 



 

Osnivanje privrednih društava 
 

Član 10. 
 
Savez može osnovati privredna društva i druge privredne subjekte u skladu sa Statutom i Zakonom 
o udruženjima i fondacijama (»Službene novine Federacije BiH«, broj: 45/02) u daljem tekstu 
„Zakon“, a u interesu sticanja dodatnih sredstava za razvoj sporta. 
 

Član 11. 
 
Generalni sekretar obavlja sve aktivnosti u vezi registracije Saveza i osnivanja privrednih društava 
po odlukama Upravnog odbora. 
 
 
 
II CILJEVI I DJELATNOST SAVEZA 
 
 
Ciljevi udruživanja 

 
Član 12. 

 
Svojim djelovanjem Savez:  

- uobličava i zadovoljava zajedničke interese članica Sportskog saveza sa područja Grada   
      Mostara,  
- doprinosi promociji Grada Mostara u oblasti sporta,  
- promoviše srdačne i prijateljske odnose  među svojim članovima,  
- organizuje sportska takmičenja i priredbe,  
- donosi i u saradnji sa udruženim članovima provodi sistem  takmičenja,  
- u saradnji sa udruženim članovima stvara uslove za unapređenje kvalitetnog, vrhunskog  i 

sporta za invalidna lica,  
- priprema i planira organizovane aktivnosti rada sa sportskim talentima Grada Mostara,  
- koordinira pripreme vrhunskih sportista Grada Mostara za učešće u domaćim i 

međunarodnim takmičenjima,  
- priprema planove i programe  sportske rekreacije djece, omladine i odraslih i podstiče opći 

razvoj tjelesne kulture na području Grada Mostara,   
- stara se o širenju olimpijskih načela, etičkih i moralnih normi u sportu,  
- utvrđuje politiku razvoja sporta i tjelesne kulture i dostavlja  gradskoj upravi na usvajanje, 
- ostvaruje politiku sveukupnog razvoja sporta i tjelesne kulture, 
- predlaže i sudjeluje u realizaciji sveukupnog programa sportskih aktivnosti i programa 

razvoja tjelesne  kulture od posebnog značaja za Grad Mostar, 
- stara se i sudjeluje u organizaciji sportskih manifestacija i takmičenja od posebnog značaja 

za Grad Mostar,  
- usklađuje aktivnosti granskih sportskih saveza na ostvarivanju ukupnog programa sporta i 

tjelesne kulture,  
- podstiče i organizuje školovanje i usavršavanje stručnih kadrova, djeluje na propagiranju  

stručnog rada u sportu , te se brine oko sportskih programa, 



- podstiče i promoviše povezivanje Grada Mostara sa drugim opštinama, gradovima, 
kantonima, sa ciljem podizanja kvalitete sporta, zbližavanje djece i omladine,  

- predstavlja i zastupa sveukupni sport grada pred Sportskim savezom Hercegovačko-
neretvanskog Kantona, Sportskim savezom Bosne i Hercegovine, Olimpijskim odborom 
Bosne i Hercegovine te međunarodnim sportskim udruženjima  i institucijama,  

- sudjeluje u stvaranju uslova za pripreme vrhunskih sportista za velike međunarodne 
manifestacije kao što su evropska i svjetska prvenstva, Mediteranske igre, Olimpijske igre i 
duga međunarodna takmičenja. 

- podstiče i sudjeluje u izgradnji i održavanju sportskih objekata na prostoru Grada Mostara, 
- podstiče i sudjeluje u organizaciji medicinske zaštite sportskog saveza Grada Mostara,  
- podstiče i podržava osnivanje udruženja sportskih medicinskih radnika, u cilju  afirmacije 

promocije sporta, izdavanja sportskih novina, a posebno organizira pisanje i praćenje 
sportske istorije Grada Mostara, 

- podstiče i pomaže osnivanje udruženja sportskih novinara, 
- podstiče, afirmiše i organizuje  sport i tjelesnu  kulturu u obrazovnim ustanovama, 
- planira, organizuje i provodi školska sportska natjecanja, na nivou Grada Mostara, 
- vodi brigu o razvoju sporta za lica sa invaliditetom, 
- planira i provodi programe rekreacije pod parolom »Sport za sve«, 
- obavlja druge poslove i zadatke koji su utvrđeni propisma iz oblasti sporta i tjelesne kulture.  

  
 
III ČLANSTVO 
 
 
Svojstvo člana 

 
Član 13. 

 
Članovi Saveza su: sportske organizacije, udruženja, klubovi i građani  čija je aktivnost od značaja 
za sport , tjelesnu kulturu Grada Mostara u skladu sa ovim Statutom. 
Članovi Saveza iz stava 1. ovoga člana učlanjuju se u Savez donošenjem odluke o pristupanju 
Savezu od strane nadležnog tijela upravljanja , a građani potpisivanjem pristupnice i izjave o 
prihvaćanju Statuta Saveza. 
Članovi koji pristupe Savezu obavezni su svoje Statute uskladiti sa ovim Statutom.  
Savez vodi registar svojih članova , a oblik i sadržaj registra propisuje Upravni odbor Saveza .  
 

Član 14. 
 

Sportske organizacije, udruženja i klubovi postaju članovi Saveza osnivanjem odnosno 
udruživanjem ili naknadnim pridruživanjem Savezu.  
Članovi Saveza imaju jednaka prava i obaveze. 
 

Član 15. 
 

Član Saveza može biti svaka sportska organizacija, udruženje i klub koji su udruženi u granski 
savez BiH /FBiH, čija je međunarodna federacija priznata od MOK–a, odnosno Općeg uduženja 
međunarodnih sportskih federacija (AGFIS).  
Član Saveza može biti i sportsko udruženje koje svoje aktivnosti obavlja na nivou Grada Mostara. 
Savez može imati i počasne članove koje proglasi skupština na prijedlog Upravnog odbora. 
 



 
Prava članova 

 
Član 16. 

 
Članovi Saveza imaju prava da, 

- biraju svoje predstavnike u organe i tijela Saveza i u njima aktivno učestvuju u radu i 
odlučivanju, 

- da njihovi predstavnici biraju i budu birani u organe i radna tijela Saveza, 
- aktivno učestvuju u utvrđivanju programa i plana rada Saveza, kao i programa talmičenja na 

nivou Grada Mostara, 
- ostvaruju uvid u rad Saveza, pokreću aktivnosti, predlažu i preduzimaju mjere za 

ostvarivanje ciljeva, zadataka i programa Saveza, 
- ostvaruju međunarodnu saradnju posredstvom Saveza, saveza osnovanih na širem nivou 

organizovanja sporta, a po mogućnosti i neposredno, 
- ostvaruju zaštitu svojih prava, 
- vrše kontrolu rada organa Saveza posredstvom Nadzornog odbora. 

 
 
Obaveze članova 
 

Član 17. 
 
Članovi Saveza  obavezni su da: 

- preduzimaju aktivnosti na razvoju i unapređenju sporta na prostoru na kojem djeluje Savez,  
- prihvataju i poštuju odredbe Statuta Saveza i drugih općih akata Saveza i da tu obavezu 

unesu u svoje Statute, 
- međusobno sarađuju radi ostvarivanja ciljeva i zadataka iz nadležnosti Saveza, 
- poštuju principe »fer-pleja« i dosljedno ih se  pridržavaju u svom radu, 
- daju prijedloge i primjedbe u vezi rada Saveza, 
- onemoguće bilo kakvu političku, vjersku, polnu ili rasnu diskriminaciju i spriječe 

favorizovanje interesa bilo koje sredine na štetu općih interesa u sportu, 
- predlažu razmatranje pitanja iz djelokruga rada Saveza radi zauzimanja stavova i daju 

prijedloge za njihovo rješavanje, 
- usmjeravaju i usklađuju svoje međusobne odnose u zajedničke interese radi postizanja 

ciljeva Saveza u skladu sa Zakonom, ovim Statutom i drugim normativnim aktima, 
- predlažu sudjelovanje Saveza u raznim sportskim manifestacijama radi prosperiteta sporta i 

fizičke  kulture na prostoru Grada Mostara, 
- predlažu i pomažu programe razvoja sporta i fizičke  kulture na prostoru i mjesnim 

zajednicama koji još nisu osnovali udruženje,  
- preko Saveza ostvaruju kontakte i saradnju sa tijelima lokalne uprave, sportskim 

institucijama, privredom, radi ostvarivanja svojih programa i zadataka, 
 
- podstiču nove pravilnike i mjere za razvoj sporta na prostoru na kojem Savez djeluje, 
- koriste se stručnom pomoći Saveza iz djelokruga njegovog rada,  
- predlažu izmjene i dopune Statuta Saveza i drugih opštih akata, 
- obavezni su sudjelovati u organizaciji sveukupnih sportskih i drugih manifestacija koje 

Savez organizuje, 
- zastupaju dogovorene stavove i mišljenja Saveza u Sportskom savezu Hercegovačko-

neretvanskog kantona, 



- razvijaju međusobnu odgovornost za provođenje  zadataka Saveza, 
- obavezni su davati podatke i izvještaje koje bude tražio Savez u cilju izvršenja zadataka 

Saveza, 
- obavezni su da se pridržavaju Statuta Saveza, njegovih zaključaka, odluka i drugih 

normativnih akata i odgovorni su za njihovo provođenje i izvršenje.  
 

Član 18. 
 

Odluku o pristupanju u članstvo Saveza donosi Upravni odbor. 
Odluku o brisanju iz članstva donosi Skupština Saveza na prijedlog Upravnog odbora.   
 

Član 19. 
 

Kada član Saveza u svom djelovanju ne ostvaruje utvrđene ciljeve i zadatke radi kojih je osnovan, 
Upravni odbor Saveza upozorit će ga na nedostatke  u radu i neizvršenje svojih zadataka i poslova.  
Ako član i nakon upućenih upozorenja nastavi djelovati suprotno odredbama svojih i ovih pravila, 
Upravni odbor Saveza će predložiti Skupštini Saveza da se naznačeni član briše iz članstva.  
 
 
Prestanak svojstva člana 

 
Član 20. 

 
Članstvo u Savezu prestaje:  
      -     na vlastiti zahtjev 
      -     brisanjem iz registra nadležnog organa ili iz registra granskog saveza BiH /FBiH 

- odlukom Skupštine Saveza o isključenju zbog nepridržavanja odredaba ovog Statuta i     
      drugih opštih akata Saveza,  

 
 

Dokaz svojstva člana 
 

Član 21. 
 

Svojstvo člana Saveza dokazuje se odlukom o pristupanju  Savezu, a prestanak tog svojstva 
odlukom Skupštine Saveza ili Rješenjem o brisanju iz registra udruženja, koje u skladu sa Zakonom 
izdaje nadležni organ. 
 
 
 
 
Kontinuitet pravnog subjektiviteta 
 

Član 22. 
 
U slučaju da dođe do prestanka članstva u Savezu  pojedinih članova, Savez nastavlja sa radom i 
obezbjeđuje kontinuitet pravnog subjektiviteta preostalim svojim udruženim članovima u širim 
asocijacijama čiji je član. 
 
 



IV ODNOSI SAVEZA I GRADA MOSTARA  
 
 

Član 23. 
 

Suglasno Ustavu i Zakonu o lokalnoj samoupravi i odluci Grada Mostara kao jedinice lokalne 
samouprave, Grad Mostar obavezan je  da :  

- stara se o radu i finansiranju Saveza  
- prilikom usvajanja Budžeta predvidi u Budžetu sredstva za rad Saveza , 
- osigura prostor i opremu za rad Saveza ,  
- delegira dva svoja delegata u Skupštinu Saveza i dva delegata u Upravni odbor Saveza te 

jednog delegata u Nadzorni odbor Saveza, 
- daje suglasnost na godišnji program rada Saveza, kao i srednjoročne planove razvoja sporta 

u Gradu Mostaru. 
 

Član 24. 
 

Savez je obavezan da mjerodavnim tijelima Grada Mostara :  
- dostavlja godišnji program rada u tekućoj za narednu godinu, 
- redovno podnosi izvještaj o svom radu svaka tri mjeseca pismeno,  
- redovno podnosi izvještaj o utrošku dodijeljenih mu sredstava iz Budžeta Grada Mostara 

svaka tri mjeseca 
- sudjeluje u organizovanju sportskih manifestacija koje organizira ili inicira Grad Mostar. 

 
 
V ORGANIZACIJA   SAVEZA  
 
 
Funkcionalno i interesno povezivanje 
 

Član 25. 
 
Unutar Saveza predstavnici članica Saveza djeluju u raznim oblicima funkcionalnog i interesnog 
povezivanja. 
Po vrstama sporta mogu djelovati u svim disciplinama pojedine sportske grane. 
U posebne oblike djelovanja mogu se povezati kadrovi po pripadnosti određenoj struci (sudije, 
demonstratori, pedagozi, treneri i drugi). 
 
 
 
Princip kolektivne i lične odgovornosti 
 

Član 26. 
 
Organizacija, sastav i način rada organa i radnih tijela Saveza uređuje se na način da se obezbjedi 
normalan rad, ravnopravno odlučivanje i odgovornost udruženih organizacija u sport u organima i 
tijelima Saveza na ostvarivanju prava i dužnosti utvrđenih ovim Statutom i drugim općim aktima 
Saveza. 
Svaki član organa i tijela saveza lično je odgovoran za svoj rad i odluke organa i tijela čiji je član. 



 
VI ORGANI SPORTSKOG SAVEZA 
 
 

Član 27. 
 
Organi Saveza su : 
1. Skupština 
2. Upravni odbor 
3. Nadzorni odbor 
4. Sud časti 
 
Savez može, na način na koji se donose odluke, obrazovati i druge organe i tijela ako to doprinosi 
efikasnijem i racionalnijem radu. 
Savez ima Generalnog sekretara kojeg imenuje i razrješava Upravni odbor uz saglasnost Gradske 
uprave Grada Mostara. 
Između sjednica Skupštine funkcije Skupštine obavlja Upravni odbor, s tim da je najmanje jednom 
godišnje dužno sazvati Skupštinu i podnijeti izvještaj o svom radu. 
 

Član 28. 
 
Prilikom predlaganja i izbora u tijela Saveza , kao i nositelja rukovodećih funkcija tih tijela , mora 
se voditi računa o nacionalnoj zastupljenosti .  
 
1. Skupština Saveza     
 

Član 29. 
 
Skupština Saveza je najviši organ upravljanja Saveza. 
Skupštinu Saveza (u daljem tekstu : Skupština) sačinjavaju :  

- dva predstavnika koje imenuje Gradska uprava Grada Mostara  
- po jedan predstavnik član Saveza iz reda sportskih radnika Univerziteta i Sveučilišta u 

Mostaru 
- po jedan predstavnik svakog kluba, udruženja ili sportskog društva članica Saveza, 
- po dva predstavnika člana Saveza osnovnih i srednjih škola Grada Mostara  

Svaki predstavnik mora imati ovjerenu punomoć, odnosno odluku iz sportske organizacije – članice 
Saveza koju zastupa. 
 

Član 30. 
 

Skupština saveza može biti  redovna i vanredna. 
Redovna skupština se sastaje jednom godišnje.  
Vanrednu  Skupštinu saziva Upravni odbor na zahtjev najmanje 1/3 članova Skupštine ili 
predsjednika Upravnog odbora ukoliko nije moguće održati sjednicu Upravnog odbora Saveza.  
U slučaju da se takav zahtjev  pojavi, Skupština mora biti održana u roku od 30 dana od dana 
prijema zahtjeva koji mora biti pismeno obrazložen.  
Vanredna Skupština može odlučivati samo o pitanjima zbog kojih je sazvana, a odluke imaju istu 
važnost kao i odluke redovne Skupštine.   
Predsjednik Skupštine rukovodi radom Skupštine, i njegov je mandat 4 (četiri) godine. 

 



Član 31. 
 

Skupština obavlja slijedeće poslove i zadatke:  
- donosi Statut i druge opće akte Saveza i njihove izmjene i dopune, 
- donosi Poslovnik o radu Skupštine, 
- utvrđuje politiku razvoja sporta na području  Grada Mostara, 
- donosi godišnje programe rada Saveza, kao i srednjoročne i dugoročne planove razvoja 

sporta i fizičke kulture Grada Mostara, 
- usvaja godišnji finansijski izvještaj kao i finansijski plan, 
- bira i razrješava predsjednika Skupštine Saveza,  
- bira i razrješava predsjednika Upravnog odbora Saveza,  
- bira i razrješava članove Upravnog odbora Saveza zasnovano na paritetskoj osnovi,  
- bira i razrješava predsjednika i članove Nadzornog odbora Saveza, 
- bira i razrješava predsjednika Suda časti, 
- razmatra i usvaja godišnje izvještaje o radu Upravnog odbora, 
- razmatra i usvaja godišnje izvještaje o radu Suda časti, 
- razmatra i usvaja godišnje izvještaje o radu Nadzornog odbora, 
- donosi osnove i kriterije sistema takmičenja na nivou Grada Mostara, 
- predlaže isticanje kandidature Grada Mostara za organizaciju značajnih sportskih 

manifestacija,  
- razmatra i usvaja izvještaje o stanju sporta i fizičke kulture na području Grada Mostara,  
- razmatra i donosi  druge normativne akte Saveza koji su od posebnog značaja za rad Saveza,  
- verificira mandate zastupnika – predstavnika članova Saveza , 
- donosi odluku o udruživanju ili pristupanju Saveza drugim sportskim savezima i 

asocijacijama, 
- radi i druge poslove i zadatke iz djelokruga svog rada. 

 
Član 32. 

 
Skupština može, u okviru svojih prava i obaveza, da formira stalna i privremena radna tijela, čiji 
djelokrug i sastav se utvrđuje odlukom o njihovom osnivanju. 
 

Član 33. 
 
Skupština svoje funkcije, odnosno poslove i zadatke ostvaruje na redovnim sjednicama, koje se u 
pravilu sazivaju i održavaju najmanje jedanput godišnje. 
Skupština može biti sazvana za vanredno i tematsko zasjedanje na kojima se raspravlja i odlučuje 
samo o pitanjima radi kojih je sazvana. 

Član 34. 
 
Sljedeće odluke su izuzetak i mogu se donositi samo ako za njih glasa 2/3 od ukupnog broja 
delegata: 
- svi izbori; 
- donošenje, izmjene i dopune Statuta; 
- utvrđivanje osnova sistema takmičenja; 
- obim i sadržaj međunarodne saradnje; 
- program razvoja sporta Grada Mostara 
- isključenje članica Saveza; 
- prestanak rada Saveza. 
 



 
Član 35. 

 
Odluke Skupštine stupaju na snagu od momenta donošenja i sprovodit će se odmah, ukoliko 
skupština drugačije ne odluči. 
Način rada Skupštine utvrđuje se Poslovnikom o radu. 
 

Član 36. 
 
Mandat delegata Skupštine traje četiri (4) godine. 
Mandat delegata Skupštine može prestati: 
- istekom vremena na koje je biran; 
- ostavkom; 
- opozivom; 
- ukoliko prestane članstvo u Savezu člana Saveza koji ga je delegirao. 
 
 
2. Upravni odbor Saveza  
 

Član 37. 
 

Upravni odbor je kolektivno izvršno tijelo Saveza i za svoj rad odgovoran je Skupštini Saveza. 
Upravni odbor sačinjava 14 (četrnaest) članova, uključujući i predsjednika. 
U Upravni odbor Saveza biraju se predstavnici iz svakog pojedinog granskog sporta zastupljenog u 
savezu i to : iz nogometa 2 (dva) predstavnika, iz rukometa za žene 1 (jedan) predstavnik, iz 
rukometa za muške 1 (jedan) predstavnik, iz košarke muškarci i žene 1 (jedan) predstavnik, iz 
borilačkih sportova 1 (jedan) predstavnik, iz tenisa 1 (jedan) predstavnik, iz sportova na vodi 1 
(jedan) predstavnik, iz šahovskih i tavla klubova 1 (jedan) predstavnik, iz ostalih klubova 1 (jedan) 
predstavnik, te 1 (jedan) predstavnik ispred osnovnih i  1 (jedan) predstavnik ispred srednjih škola 
Grada Mostara. 
Gradska uprava Grada Mostara imenuje u Upravni odbor svoja dva predstavnika. 
Mandat članova Upravnog odbora je 4 (četiri) godine sa pravom ponovnog izbora, ali najviše dva 
puta uzastopno.  
Ukoliko radi ostavke, neopravdana tri izostanka ili nekog drugog razloga, mjesto člana Upravnog 
odbora bude upražnjeno, izuzimajući Predsjednika, Upravni odbor će kooptirati zamjenu  iz 
granskog sporta iz kojeg je član delegiran, a ista će biti potvrđena ili odbačena na prvoj sjednici 
Skupštine.  
Prilikom izbora članova Upravnog odbora  mora se voditi računa o nacionalnoj zastupljenosti . 

 
Član 38. 

 
Upravni odbor je ovlašten da: 

- priprema sjednice Skupštine, 
- priprema i predlaže nacrt izmjena Statuta i drugih akata koje donosi Skupština, 
- provodi politiku, zaključke i odluke Skupštine, 
- imenuje i razrješava Generalnog sekretara Saveza u skladu sa ovim Statutom, 
- provodi politiku razvoja sporta i fizičke  kulture na području  Grada Mostara, 
- preduzima  određene mjere protiv oblika diskriminacije i nasilja u sportu, 
- imenuje potpisnike žiro računa Saveza (dva potpisnika) , 
- utvrđuje prijedlog  godišnjeg finansijskog plana i završni račun Saveza, 



 
- utvrđuje prijedlog godišnjeg programa rada, te srednjeročnog i dugoročnog plana razvoja 

sporta i fizičke kulture, kao i prijedloge programa za poboljšanje sporta i fizičke kulture na  
području Grada Mostara i dostavlja Skupštini na razmatranje  i usvajanje,   

- utvrđuje prijedlog sistema takmičenja na nivou  Grada Mostara i dostavlja Skupštini na 
razmatranje i usvajanje, 

- utvrđuje prijedlog  sportskih takmičenja i manifestacija koje su od posebne važnosti za Grad 
Mostar, 

- utvrđuje kalendar takmičenja opštinskih liga, značajnih sportskih manifestacija i drugih 
priredbi koje se organizuju za prosperitet sporta i tjelesne kulture na prostoru Grada 
Mostara, 

- utvrđuje uslove za organizaciju sportskih takmičenja i značajnih sportskih manifestacija na 
prostoru Grada Mostara, 

- utvrđuje programe razvoja sporta za lica sa invaliditetom, 
- utvrđuje programe sportskih takmičenja za osnovne i srednje škole, 
- utvrđuje prijedlog Izvještaja o radu, Finansijskog izvještaja, Finansijskog plana, godišnjeg 

programa rada, kao i izvještaje tijela Saveza, 
- donosi Pravilnik o raspodjeli sredstava članicama Saveza i usvaja ga nakon obavezne javne 

rsaprave članica Saveza, 
- utvrđuje programe izgradnje, obnove i održavanja sportskih objekata i vježbališta na 

prostoru Grada Mostara, 
- utvrđuje programe zdravstvene zaštite sportista i svih sudionika u fizičkoj  kulturi i sportu, 
- utvrđuje programe školovanja i obrazovanje stručnih sportskih kadrova, 
- utvrđuje programe organizacije djelovanja sportista veterana sa  područja  Grada Mostara, 
- imenuje predstavnike Žirija za proglašenje najboljih sportista, sportskih udruženja-klubova i 

sportskih radnika Grada Mostara, 
- imenuje uredništva svojih publikacija, 
- usvaja Poslovnik o svom radu, 
- upravlja i raspolaže sredstvima u vlasništvu Saveza, 
- odlučuje o obavljanju privredne djelatnosti, 
- posebno predlaže programe sporta i fizičke  kulture djece i omladine sa područja  Grada 

Mostara, 
- imenuje svoje predstavnike u druge sportske institucije, udruženja i saveze države Bosne i 

Hercegovine i međunarodne asocijacije i institucije, 
- utvrđuje programe saradnje sa tradicionalnim sportskim prijateljima gradovima u BiH i 

inostranstvu, 
- donosi Pravilnik o unutrašnjoj organizaciji i sistematizaciji poslova i radnih zadataka 

Saveza, 
- donosi odluku o zasnivanju i prestanku radnog odnosa za zaposlenike Saveza u skladu sa 

Zakonom i ovim Statutom, a prema uslovima iz Pravilnika o unutrašnjoj organizaciji i 
sistematizaciji poslova i radnih zadataka Saveza, 

- obavlja i druge poslove i zadatke utvrđene Statutom i drugim aktima Saveza koje mu povjeri 
Skupština. 

 
Član 39. 

 
Upravni odbor djeluje na sjednicama. 
Način zakazivanja i rada sjednica Upravnog odbora utvrđuje se  Poslovnikom o radu Upravnog 
odbora. 
 



 
 

Član 40. 
 

Upravni odbor može punovažno odlučivati ako je sjednici  prisutna većina članova Upravnog obora. 
Upravni odbor donosi odluke većinom glasova od ukupnog broja članova Upravnog odbora, osim 
odluke o ugovoru sa trećim licima, zasnivanju radnog odnosa i postavljanju zaposlenika na radna 
mjesta prema Pravilniku o unutrašnjoj organizaciji Saveza, za koju moraju pozitivno glasati oba 
člana koja je delegirala Gradska uprava Grada Mostara, kao i o sticanju nepokretne imovine, o 
prodaji, prenosu na drugo pravno lice ili o davanju u zakup nepokretne imovine. 
 

Član 41. 
 

Upravni odbor može osnovati stalna i povremena radna tijela.  
Stalna radna tijela Upravnog odbora su: 

- Komisija za pripreme perspektivnih i vrhunskih sportista Grada Mostara 
- Komisija za organizaciju školskih sportskih takmičenja 
- Komisija za međunarodne odnose 
- Komisija za marketing i finansije 
- Komisija za programiranje i organizaciju obrazovanja stručnih kadrova 
- Kadrovska komisija  

 
Član 42. 

 
Odlukom o osnivanju stalnih i povremenih komisija, radnih tijela i odbora, Upravni odbor utvrđuje 
njihov sastav, djelokrug rada i ovlaštenja. 
U zavisnosti od potrebe Upravni odbor može  imenovati i druge komisije ili pojedince za obavljanje 
poslova i pomoći u radu Upravnog odbora. 
 

Član 43. 
 

Poslovnikom o radu Upravnog odbora uređuje se način djelovanja, prava i obaveze njegovih 
članova,  uslovi rada i druga  pitanja značajna za  njegov rad.  

 
Član 44. 

 
Predsjednika Upravnog  odbora  bira Skupština Saveza.  
Mandat predsjednika Upravnog odbora Saveza je 4 (četiri) godine sa pravom ponovnog izbora 
najviše dva puta uzastopno.  
Predsjednik se bira javnim glasanjem na osnovu liste kandidata. 
Prijedlog o opozivu predsjednika provodi se na način kojim se predlaže njegov izbor.    
 
 

Član 45. 
 

Predsjednik Upravnog odbora obavlja sljedeće poslove i zadatke: 
- predstavlja i zastupa Savez, 
- naredbodavac je za provedbu finansijskog  plana Saveza,  
- daje naloge u cilju provođenja  programa i finansijskog plana,  
- saziva i predsjedava sjednicama  Upravnog odbora, 



- potpisuje opća i druga akta koje donosi  Upravni odbor, 
- prati provođenje programa rada, zaključaka i odluka Skupštine, Upravnog odbora i radnih 

tijela Saveza, 
- nadzire rad Generalnog sekretara , 
- organizuje, koordinira i usklađuje rad i aktivnosti Saveza u skladu sa dogovorenom 

politikom razvoja sporta i tjelesne kulture Grada Mostara i općim aktima Saveza, 
- obavlja djelatnosti ustanovljene Statutom i drugim općim aktima Saveza,  
- obavlja i druge poslove i zadatke donesene odlukom Skupštine i Upravnog odbora. 

 
Član 46. 

 
Predsjednik je za svoj rad odgovoran  Skupštini. 
U hitnim slučajevima predsjednik ima pravo da donosi odluke  u ime Upravnog odbora uz 
konsultacije sa većinom članova Upravnog odbora. Ove odluke su privremenog karaktera i trebaju 
biti potvrđene na prvoj narednoj sjednici Upravnog odbora.  
U odsutnosti predsjednika , njegove poslove obavlja jedan od članova Upravnog obora kojeg 
imenuje Odbor. 
 
 
3.  Nadzorni odbor Saveza  
 

Član 47. 
 

Nadzorni odbor je nadležan za praćenje zakonitosti rada Saveza. 
Nadzorni odbor ima predsjednika i dva člana iz reda stručnih osoba za finansije i pravo.  
Dva člana Nadzornog odbora bira Skupština na prijedlog Upravnog odbora 
Jednog člana Nadzornog odbora predlaže Gradska uprava Grada Mostara i obavezujući je za 
Skupštinu. 
Članovi Nadzornog odbora ne mogu biti članovi Upravnog odbora ili Suda časti, niti imati bilo koju 
funkciju unutar Saveza. 
Mandat članova Nadzornog odbora traje četiri (4) godine sa pravom ponovnog izbora najviše dva 
puta uzastopno. 
 
 

Član 48. 
 
Nadzorni odbor održava sjednice po potrebi, a obavezno pred sjednicu Skupštine na kojoj se 
odlučuje o poslovanju Saveza ili usvajaju dokumenti materijalno-finansijskog poslovanja (npr. plan 
i program rada, finansijski izvještaj o radu i sl.). 
Sjednice Nadzornog odbora saziva Predsjednik Nadzornog odbora po sopstvenoj ocjeni, kao i na 
zahtjev Predsjednika  Skupštine Saveza ili najmanje 1/3 delegata Skupštine i Upravnog odbora. 
Nadzorni odbor radi u sjednicama čijim radom rukovodi Predsjednik Nadzornog odbora. 
Nadzorni odbor svoje odluke, u pravilu, donosi jednoglasno. Kada jednoglasnost nije moguće 
postići odlučuje većinom glasova, s tim da odluke obavezno sadrže i izdvojeno mišljenje. Svoje 
odluke Nadzorni odbor u posebnom obliku dostavlja Skupštini, Upravnom odboru i radnom tijelu 
na čiji se rad odnose. 

 
 
 
 



Član 49. 
 
Nadzorni odbor o svojim nalazima i utvrđenim činjenicama u pogledu izvršavanja zaključaka i 
odluka Skupštine i Upravnog odbora, pravilnosti materijalno-finansijskog poslovanja Saveza i 
njegovih organa, podnosi izvještaj na sjednici Skupštine jednom godišnje po potrebi, a također 
svaki put o tome upoznaje Upravni odbor. 
 

Član 50. 
 

Nadzorni odbor ima zadatak da kontroliše:  
- primjenu Statuta i drugih akata Saveza, 
- finansijsko poslovanje Saveza,  
- druge poslove koje mu  stave u nadležnost  Skupština i Upravni odbor ili koji proističu iz 

propisa ili Zakona. 
 

Član 51. 
 

U izvršenju poslovnih zadataka Nadzorni odbor ima pravo da vrši uvid u svu dokumentaciju 
Saveza. 
 
 
VII SUD ČASTI 
 

Član 52. 
 
Sud časti ima predsjednika i zamjenika predsjednika, te tri člana koje bira Skupština. 
U slučaju povreda odredbi Zakona, Statuta i drugih općih akata Saveza, Sud časti vodi postupak i 
izriče kazne u skladu sa odredbama Pravilnika Suda časti i drugim općim aktima Saveza. 
Postupak pred Sudom časti može pokrenuti Upravni odbor i Nadzorni odbor, te najmanje 1/3 
delegata Skupštine Saveza. 
 
 
 
VIII SEKRETAR I ZAPOSLENICI 
 
 

Član 53. 
 

Generalnog sekretara Saveza imenuje i razrješava Upravni odbor u skladu sa zakonskim propisima, 
na osnovu javnog konkursa i njegovo radno mjesto je reizborno.  
Mandat Generalnog sekretara traje 4 (četiri) godine sa pravom ponovnog izbora. 
Ako ista osoba ne bude ponovo imenovana na mjesto Generalnog sekretara, Savez je dužan 
osigurati mu radno mjesto u skladu sa njegovom stručnom spremom i radnom sposobnošću. 
Ukoliko Savez iz objektivnih razloga nije u mogućnosti osigurati mu radno mjesto obavezan je u 
saradnji sa Gradskom upravom Grada Mostara osigurati mu naknadu plate u skladu sa Zakonom o 
radu. 
Ostali zaposlenici su  profesionalno  angažovani u  radu Saveza.   
Zaposlenike u Savezu bira i postavlja Upravni odbor u skladu sa zakonskim propisima iz oblasti 
sporta, na osnovu javnog konkursa, a prema uslovima iz Pravilnika o unutrašnjoj organizaciji 
Saveza i ovog Statuta. 



Član 54. 
 

Generalni sekretar Saveza, Viši sportski menadžer i ostali zaposlenici, obavljaju  poslove i radne 
zadatke predviđene Pravilnikom o unutrašnjoj organizaciji Saveza i za svoj rad su odgovorni 
Upravnom odboru i Skupštini Saveza. 
 

Član 55. 
 
Generalni sekretar obavlja sljedeće poslove : 
-  organizuje rad na izvršavanju zadataka iz programa rada Saveza,  
- sprovodi i izvršava odluke Upravnog odbora, 
-  predstavlja Savez u odsutnosti predsjednika Upravnog odbora, 
- koordinira rad radnih tijela Saveza, 
- odgovoran je za materijalno-finansijsko poslovanje, 
- obavlja i druge poslove koje mu odredi Upravni odbor. 
 

Član 56. 
 

Nacionalna struktura zaposlenih uključujući i Generalnog sekratara mora odgovarati nacionalnoj 
strukturi Grada Mostara. 
 
 
 
 
IX MATERIJALNO – FINANSIJSKO POSLOVANJE 
 
 

Član 57. 
 

Za ostvarivanje svog programa rada,  Savez se finansira iz sljedećih izvora finansiranja:  
- iz Budžeta Grada Mostara i drugih nivoa vlasti,  te drugih  institucija namijenjenih za 

finansiranje tjelesne kulture i sporta, 
- vlastitih prihoda (marketing, sponzorstvo, donatorstvo i dr), 
- prihodi od dopunskih djelatnosti , 
- članarina članica Saveza, 
- ostalih prihoda.  

 
Član 58. 

 
Sredstva iz Budžeta strogo su namjenska sredstva i moraju se isključivo koristiti za poslove i 
zadatke prihvaćene godišnjim planom i programom rada. 
Sredstva koja Savez ostvari vlastitim radom mogu se isključivo koristiti i trošiti prema odluci 
Upravnog odbora. 
 

Član 59. 
 

Materijalno finansijsko poslovanje Saveza se vodi u skladu sa propisima kojima je ustanovljeno 
vođenje računovodstvenih knjiga i isprava neprofitnih organizacija. 
 

 



Član 60. 
 

Savez može sticati pokretnu i nepokretnu imovinu. 
Upravni odbor odlučuje o sticanju nepokretne imovine, o prodaji, o prenosu na drugo pravno lice ili 
o davanju u zakup nepokretne imovine. 
 
 
X JAVNOST RADA SAVEZA 
 
 

Član 61. 
 

Rad Saveza je javan. 
Javnost rada se ostvaruje: 

- javnim održavanjem sjednica svih organa i tijela Saveza, 
- pravovremenim dopremanjem mateijala za raspravu predstavnicima udruženih organizacija i 

ostalim zainteresiranim organizacijama i institucijama, 
- izvještavanjem predstavnika sredstava javnog informisanja o održavanju svih sjednica 

Skupštine, Upravnog odbora, komisija i drugih radnih tijela Saveza, 
- izvještavanjem građana o radu i poslovanju Saveza, putem štampe, radio,  TV stanica i 

WEB stranice  i dr.  
 

Član 62. 
 

Savez je dužan Gradu podnijeti izvještaj o radu i finansijskom poslovanju u skladu sa članom 26. 
ovog Statuta. 
 

Član 63. 
 

Radi potpunijeg izvještavanja o svom radu i radu svojih  članova, Savez izdaje najmanje jedanput u 
tri mjeseca službeno glasilo pod nazivom: »BILTEN SPORTSKOG SAVEZA GRADA 
MOSTARA« kojeg je obavezan dostaviti svim članicama, Gradskom vijeću Grada Mostara. 
 

Član 64. 
 

Javnost rada se obavlja  u skladu sa propisima o javnom  informisanju. 
 
 
 
 
XI PRIZNANJA I NAGRADE 
 
 

Član 65. 
 

Savez dodjeljuje priznanja i nagrade u skladu sa Pravilnikom o priznanjima i nagradama Sportskog 
saveza  Grada Mostara. 
 

 
 



Član 66. 
 

Način dodjele nagrada i priznanja iz člana 65. ovog Statuta, kriterije i način predlaganja kandidata 
propisuje Upravni  odbor. 
 
 
 
 
XII SPOROVI 
 

Član 67. 
 
Udružene organizacije u sportu i službena lica Saveza ne mogu sporove sa Savezom i međusobne 
sporove iznositi pred redovne sudove. 
Donošenjem ovog Statuta lica iz prethodnog stava kao i svi njihovi članovi prihvataju da svaki spor 
podnesu arbitražnom sudu kojeg imenuju sporazumne strane u sporu. 
Čak i ako interni Zakon zemlje omogućava institucijama i pojedincima navedenim u prethodnom 
stavu, da pred redovni sud podnesu žalbu na odluke donesene od strane sportskih tijela, Udružene 
organizacije u sportu i pojedinci njihovi članovi suzdržat će se od toga sve dok nisu iscrpljene sve 
mogućnosti sportskog pravosuđa ili pod njegovom nadležnošću. 
 
 
 
XIII PRESTANAK RADA SAVEZA 
 
 

Član 68. 
 

Savez prestaje sa radom saglasno sa Zakonom ili kad Skupština 2/3 većinom od ukupnog broja 
glasova tako odluči. Ako se Skupšina ne može sastati, o prestanku rada Saveza odlučuje Grad 
Mostar  na prijedlog  Upravnog odbora. U slučaju prestanka rada Saveza, o imovini Sportskog 
saveza Grada Mostara odlučuje Grad Mostar.  
 
 
 
XIV STATUT I DRUGI OPŠTI AKTI 
 
 

Član 69. 
 

Statut Saveza i njegove izmjene i dopune donosi Skupština 2/3 većinom glasova svih članova. 
Takođe 2/3 većinom glasova svih članova Skupština donosi Program razvoja sporta Grada Mostara. 
Opći akti, pravilnici i odluke iz nadležnosti Skupštine donose se prostom većinom svih prisutnih 
članova. 
 
 
 
 



XV PRELAZNE I ZAVRŠNE ODREDBE 
 
 

Član 70. 
 

Promjene i dopune Statuta obavljaju se na način i po postupku propisanom za njegovo donošenje. 
 
 
 

Član 71. 
 

Statut je  urađen na bosanskom i hrvatskom jeziku.  
Odredbe Statuta tumači Upravni odbor. 
 

Član 72. 
 

Opća akta Saveza moraju se uskladiti sa ovim Statutom u roku od šest mjeseci od njegovog stupanja 
na snagu. 
Udružene organizacije u sportu sa područja Grada Mostara uskladit će svoje Statute i druga opća 
akta sa ovim Statutom i u roku od šest mjeseci podnijeti ovjeren primjerak Savezu na verifikaciju i 
čuvanje. 
Rad u klubu smatra se društvenom funkcijom. Građani nosioci funkcija u klubu su lično odgovorni 
za poslove koje su svojim udruživanjem i organizovanjem preuzeli. 

 
Član 73. 

 
 
Ovaj Statut stupa na snagu danom donošenja, čime prestaje da važi dosadašnji Statut usvojen na 
sjednici Skupštine održane 23.04.2002 godine. 

